
ᑲᑫᐧᑌᐧᐃᐧᐣ ᒋᒥᓇᐧᓯᓇᐦᐃᑲᑌᑭᐣ ᐸᑫᐱᐦᐃᑲᓇᐣ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010 

ᑲᓂᐊᐧᐃᐧᒋᑫᒪᑲᑭᐣ ᐊᓱᐡᑭᑫᒪᑲᐣ ᑲᐃᐧᑐᒋᑲᑌᐠ ᐊᐦᑭᐃᐧ ᐅᓇᑯᓂᑲᐣ ᐱᑎᑫᓯᓇᐦᐃᑫᐃᐧᐣ ᐅᒪ ᐅᐣᑌᕑᐃᔪ 019-2684 - 

ᑲᑫᐧᑌᐧᐃᐧᐣ ᒋᒥᓇᐧᓯᓇᐦᐃᑲᑌᑭᐣ ᑲᐃᓇᑌ ᐊᐧᓴ ᑭᐁᐧᑎᓄᐠ ᐅᓇᑯᓂᑲᐣ, 2010.  

ᐅᓀᐧᓂᐊᐧᐣ ᑲᐃᐧᒥᓇᐧᓯᓇᐦᐃᑲᑌᑭᐣ ᑲᓂᒪᓯᓇᐦᐃᑲᑌᑭᐣ ᐸᐸᑫᐱᐃᑲᓂᐠ ᐊᐧᓴ ᑭᐁᐧᑎᓄᐠ ᐅᓇᑯᓂᑲᓂᐠ, 2010. 

1. ᐸᑫᐱᐦᐃᑲᓂᐠ 5 (ᑲᓇᐁᐧᒋᑫᐃᐧᐣ ᑫᐃᔑᑲᓇᐊᐧᐸᒋᑲᑌᐠ)   

• ᑲᑫᐧᑌᓇᓄᐊᐧᐣ ᒋᑲᓯᐱᐦᐃᑲᑌᐠ ᑲᒪᓯᓇᐦᐃᑲᑌᐠ 225,000 ᑲᑲᑫ ᑭᓫᐊᒥᑐᕑ ᑎᐸᐦᐊᑲᐣ ᐊᐧᓴ ᑭᐁᐧᑎᓄᐠ ᒋᒪᓇᒋᒋᑲᑌᐠ 

ᐊᐦᑭ ᐃᒪ ᐸᑫᓯᓇᐦᐃᑲᓂᐠ 2 ᐸᑫᐱᐦᐃᑲᓂᐠ 5. 

ᑲᓇᑲᐧᐠ ᐅᓇᓯᓇᐦᐃᑫᐃᐧᐣ  

5. ᑲᓂᒪᓯᓇᐦᐃᑲᑌᑭᐣ ᑲᐃᐧᑐᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᐃᒪ ᐊᐧᓴ ᑭᐁᐧᑎᓄᐠ: 

2. ᑲᐃᐧᐃᔑ ᐊᐧᐁᐧᓇᐸᒋᑲᑌᐠ ᐊᐦᑭᐃᐧ ᑲᓇᐁᐧᒋᑫᐃᐧᐣ ᐊᓂᔑᓂᓂ ᑲᐃᔑᑲᑭᑕᐸᒋᑐᐨ ᐁᐧᑎ ᐊᐧᓴ ᑭᐁᐧᑎᓄᐠ ᒥᓇ 

ᒋᑲᓇᐁᐧᒋᑲᑌᑭᐣ ᑲᓂᑕᐃᐧᑭᒪᑲᑭᐣ ᐱᑲᐧᑕᑲᒥᑲᐠ ᑫᑯᓇᐣ ᓇᐣᑕ ᐱᑯ 225,000 ᑕᓱ ᑲᑲᑫ ᑭᓫᐊᐧᒥᑐᕑ ᑎᐸᐦᐊᑲᐣ ᐁᐧᑎ 

ᐊᐧᓴ ᑭᐁᐧᑎᓄᐠ ᑲᐅᒋ ᐊᔑᒋᑲᓇᐊᐧᐸᒋᑫᒪᑲᑭᐣ ᑲᑲᓇᐁᐧᑕᑲᐧᑭᐣ ᑎᐸᐦᐊᑲᓇᐣ ᑕᓇᐱᐃᐧᓂᐠ ᑲᑭᐅᒋ ᐅᓇᐸᒋᑲᑌᑭᐣ 

ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ; 

ᑲᑲᑫᐧᑌᐧᓇᓄᐊᐧᐠ ᒋᐊᒋᒋᑲᑌᐠ 

2. ᑲᐃᐧᐃᔑ ᐊᐧᐁᐧᓇᐸᒋᑲᑌᐠ ᐊᐦᑭᐃᐧ ᑲᓇᐁᐧᒋᑫᐃᐧᐣ ᐊᓂᔑᓂᓂ ᑲᐃᔑᑲᑭᑕᐸᒋᑐᐨ ᐁᐧᑎ ᐊᐧᓴ ᑭᐁᐧᑎᓄᐠ ᒥᓇ 

ᒋᑲᓇᐁᐧᒋᑲᑌᑭᐣ ᒋᑕᔑ ᓂᑕᐃᐧᑭᒪᑲᑭᐣ ᐱᑲᐧᑕᑲᒥᑲᐠ ᑫᑯᓇᐣ, ᐊᔑᐨ ᒥᓇ ᒋᐊᐧᐁᓇᐸᒋᑲᑌᐠ ᑲᐅᒋ ᑲᓇᐊᐧᐸᒋᑫᒪᑲᑭᐣ 

ᑲᑲᓇᐁᐧᑕᑲᐧᑭᐣ ᑎᐸᐦᐊᑲᓇᐣ ᑕᓇᐱᐃᐧᓂᐠ ᑲᑭᐅᒋ ᐅᓇᐸᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ.  

ᑫᑯᓀᐣ ᑲᐃᐧᐅᒋᑐᒋᑲᑌᐠ   

ᐅᐁᐧ ᑲᐃᐧᐊᒋᒋᑲᑌᐠ ᑭᐃᓇᐧᑌ ᒋᐅᒋ ᐃᐧᒋᒋᑲᑌᐠ ᒋᐅᒋᑕᒪᑫᒪᑲᐠ ᔓᓂᔭᑫᐃᐧᐣ ᐁᐧᑎ ᐊᐧᓴ ᑭᐁᐧᑎᓄᐠ ᒋᐃᐧᑕᓄᑭᒥᑕᐧ 

ᐊᓂᔑᓂᓂᐊᐧᐠ ᒋᓇᓇᑕᐃᐧ ᑭᑫᒋᑲᑌᐠ ᐊᓂᐣ ᑫᑭᐃᔑᒥᓄᓭᑭᐸᐣ ᒋᑭᑭᓇᐊᐧᐸᒋᑲᑌᑭᐣ ᑫᑲᓇᐁᐧᒋᑲᑌᑭᐣ ᓇᐣᑕ 

ᑫᑕᓇᓄᑭᓇᓄᐊᐧᐠ, ᒥᓇ ᑫᐃᔑᒥᓇᐧᔑᑭᐸᐣ ᒋᔑᐊᐧᐁᐧᓇᒋᑲᑌᑭᐣ ᐅᓀᐧᓂᐊᐧᐣ ᑭᑭᓇᐊᐧᐸᒋᑫᐃᐧᓇᐣ. 

2. ᐸᑫᐱᐦᐃᑲᓂᐠ 6 (ᑲᐃᔑᐊᐧᐃᐧᒋᑕᐧᐊᐧᐨ ᐊᓂᔑᓂᓂᐊᐧᐠ) 

• ᑲᑫᐧᑌᐧᓇᓄᐊᐧᐣ ᒋᒥᓇᐧᓯᓇᐦᐃᑌᐠ ᐸᑫᐱᐦᐃᑲᐣ 5 ᒋᐃᓇᓯᓇᐦᐃᑲᑌᐠ ᐊᓂᔑᓂᓂᐊᐧᐠ ᒋᑭᐃᐧᒋᑕᐧᐊᐧᐨ ᑲᐃᔑ 

ᑲᓇᐊᐧᐸᒋᑲᑌᑭᐣ ᑲᐱᒥᔭᓄᑲᑌᑭᐣ ᐊᓄᑭᐃᐧᓇᐣ ᐃᒪ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂᐠ.  

ᑲᓇᑲᐧᐠ ᐅᓇᓯᓇᐦᐃᑫᐃᐧᐣ 

6. ᐊᓂᔑᓂᓂᐊᐧᐠ ᑕᑭᐃᐧᒋᑕᐧᐊᐧᐠ ᑲᐃᔑᐊᓂᑫ ᐅᑭᑫᑕᒪᐃᐧᓂᐊᐧᐨ ᒥᓇ ᑲᐃᔑ ᓇᓂᓯᑕᐁᐧᑕᒧᐊᐧᐨ ᑫᐃᔑ 

ᑲᓇᐁᐧᑕᑲᑭᐣ ᒥᓇ ᐱᒥᔭᐸᑕᑭᐣ ᑫᑯᓇᐣ ᑲᐃᐧᐃᔑᒋᑲᓄᐊᐧᐠ ᐃᒪ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂᐠ ᐅᒪ ᐅᓇᑯᓂᑲᓂᐠ. 

ᑲᑲᑫᐧᑌᐧᓇᓄᐊᐧᐠ ᒋᐊᒋᒋᑲᑌᐠ 

6. ᐊᓂᔑᓂᓂᐊᐧᐠ ᑕᑭᐃᐧᒋᑕᐧᐊᐧᐠ ᑲᐃᔑᐊᓂᑫ ᐅᑭᑫᑕᒪᐃᐧᓂᐊᐧᐨ ᒥᓇ ᑲᐃᔑ ᓇᓂᓯᑕᐁᐧᑕᒧᐊᐧᐨ ᑫᐃᔑ 

ᑲᓇᐁᐧᑕᑲᐧᑭᐣ, ᐱᒥᔭᐸᑕᑭᐣ ᑫᑯᓇᐣ ᒥᓇ ᒋᐱᒥᔭᓄᑲᑌᑭᐣ ᐃᒪ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓂᐠ ᐅᒪ ᐅᓇᑯᓂᑲᓂᐠ.  

ᑫᑯᓀᐣ ᑲᐃᐧᐅᒋᑐᒋᑲᑌᐠ 



ᐅᐁᐧ ᑲᐃᐧᐊᒋᒋᑲᑌᐠ ᑕᑭᐅᒋ ᓂᓯᑕᐃᐧᓂᑫᒪᑲᐣ ᐊᓂᔑᓂᓂᐊᐧᐠ ᓇᓇᑲ ᐅᑭᑫᑕᒪᐃᐧᓂᐊᐧ ᒥᓇ 

ᐅᓂᓯᑕᐁᐧᑕᒧᐃᐧᓂᐊᐧ ᒥᓇ ᑲᐃᔑᐱᒥᐊᐧᐃᐧᒋᑐᐊᐧᐨ ᐃᒪ ᐃᓀᑫ ᑕᓇᐱᐃᐧᓇᐣ ᑲᐅᒋᒪᒪᐃᐧ ᐊᓄᑲᑌᑭᐣ ᐊᐦᑭ 

ᑫᐃᓇᐸᑕᐠ ᐅᓇᒋᑫᐃᐧᓂᐠ.  

3. ᐸᑫᐱᐦᐃᑲᓂᐠ 7 (ᒪᒪᐃᐧ ᑲᓇᐊᐧᐸᒋᑫᐃᐧᐣ) 

• ᑲᑫᐧᑌᐧᓇᓄᐊᐧᐣ ᒋᒥᓇᐧᓯᓇᐦᐃᑲᑌᐠ ᐸᑫᐱᐦᐃᑲᓂᐠ 7 ᒋᐃᐧᒋᒋᑲᑌᐠ ᒋᐃᐧᑕᓄᑭᒥᑐᐊᐧᐨ ᐊᓂᔑᓂᓂᐊᐧᐠ ᒥᓇ ᐅᑭᒪᐃᐧᐣ 

ᐃᐁᐧᓂ ᐅᒋ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᐁᐧᑎ ᐊᐧᓴ ᑭᐁᐧᑎᓄᐠ ᐃᒪ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ.  

ᑲᑲᑫᐧᑌᐧᓇᓄᐊᐧᐠ ᒋᐊᒋᒋᑲᑌᐠ 

ᑲᓂᒪᓯᓇᐦᐃᑲᑌᑭᐣ ᑲᐃᐧᒥᓇᐧᓯᓇᐦᐃᑲᑌᑭᐣ ᐅᒪ ᐸᑫᐱᐦᐃᑲᓂᐠ 7(1) ᐊᑯᓇᐠ 7(6): 

• ᑲᓇᑫ ᐱᑯ 7 ᐊᓂᔑᓂᓂᐃᐧ ᑕᓇᐱᐃᐧᓇᐣ ᐃᑭᑐᐊᐧᐨ ᐁᐃᐧ ᐃᐧᒋᑐᐊᐧᐨ ᒪᒪᐃᐧ ᑲᓇᐊᐧᐸᒋᑫᐃᐧᓂ, ᐊᐁᐧ ᐅᑭᒪᐃᐧᐣ 

ᑕᑭᓇᑕᐁᐧᓂᒪ ᒋᑕᑭᐧᐸᐣ ᐊᓂᒧᒋᑫᐃᐧᓂᐠ ᒋᐅᓇᒋᑲᑌᐠ ᐊᓄᑭᐃᐧ ᐱᒥᓂᔕᐦᐃᑫᐃᐧᐣ ᑫᐃᔑᐊᐸᑕᐠ ᒪᒪᐃᐧ 

ᑲᓇᐊᐧᐸᒋᑫᐃᐧᓂᐠ 

• ᐅᐁᐧ ᐊᓄᑭᐃᐧ ᐱᒥᓂᔕᐦᐃᑫᐃᐧᐣ ᑕᑭᐊᔑᒋᐱᐦᐃᑲᑌᐊᐧᐣ: 

o ᐊᓂᐣ ᑫᐃᔑᐸᐸᒥᓯᒪᑲᐠ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ 

o ᑫᑯᓀᓇᐣ ᑫᑕᑲᐧᑌᑭᐣ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ, ᐁᑲ ᐃᒪ ᒋᐅᒋ ᐊᐧᓇᐱᒋᑫᒪᑲᑭᐣ ᒥᓂᑯᐠ ᒪᒪᐤ 

ᑫᑕᑕᓯᓄᐊᐧᐨ ᐊᓂᔑᓂᓂᐊᐧᐠ ᒥᓇ ᐅᐣᑌᕑᐃᔪ ᐅᑭᒪᐅᓂ ᐊᓄᑭᓇᑲᓇᐠ 

• ᑭᔭᐱᐨ ᐊᐊᐧᔑᒣ ᐊᓂᔑᓂᓂᐊᐧᐠ ᑕᑭᐊᔑᑎᓇᐊᐧᐠ ᒋᑕᑭᐧᐊᐧᐨ ᐃᐡᑲᐧ ᐅᓇᒋᑲᑌᐠ 

• ᐁᑲ ᒋᓂᑲᓀᑕᑯᒋᑲᑌᐠ ᑭᑭᓄᐡᑲᒪᑫᐃᐧ ᐃᓇᓄᑭᐃᐧᐣ ᒥᓇ ᒋᐅᒋᑕᒪᑲᓂᐊᐧᐠ ᒋᐅᔑᒋᑲᑌᑭᐣ ᑫᐅᒋ ᑭᑭᓇᐊᐧᐸᒋᑲᑌᑭᐣ 

ᑫᑯᓇᐣ, ᐅᑕᓄᑭᐠ ᒋᐊᐧᐅᑭᐧᓄᐊᐧᐨ, ᓇᐣᑕ ᒋᐅᓇᐱᐦᐃᑕᐧ ᐅᑕᐱᑕᒪᑫᐠ ᑫᓂᑭᔑᑐᐊᐧᐨ ᐃᓇᓄᑭᐃᐧᓇᐣ 

ᑲᓂᓇᑕᐁᐧᑕᑲᐧᑭᐣ ᐃᒪ ᐊᓄᑭᐃᐧ ᐱᒥᓂᔕᐦᐃᑫᐃᐧᓂᐠ 

• ᒋᓂᑲᑌᓂᑲᑌᐠ ᑲᒪᓯᓇᐦᐃᑲᑌᐠ ᐸᑫᐱᐦᐃᑲᓂᐠ 7(2) ᑲᓇᑕᐁᐧᑕᑲᐧᐠ ᒪᒪᐃᐧ ᑲᓇᐊᐧᐸᒋᑫᐃᐧᐣ ᐊᔕ ᓂᑯᑕᐧᓱᐱᓯᑦ 

ᒋᐅᓇᑌᐠ ᐊᐱ ᐃᐁᐧ ᐸᑫᐱᐦᐃᑲᐣ ᐅᓇᑌᐠ 

ᑲᓂᒪᓯᓇᐦᐃᑲᑌᐠ ᑲᐃᐧᒥᓇᐧᓯᓇᐦᐃᑲᑌᐠ ᐃᒪ ᐸᑫᐱᐦᐃᑲᓂᐠ 7(7): 

• ᑭᐡᐱᐣ ᐁᑲ ᐊᐱᐣ ᑕᐱᑕᐃᐧᓄᐊᐧᐨ ᐊᓂᔑᓂᓂᐊᐧᐠ ᒥᓇ ᐅᐣᑌᕑᐃᔪ ᐅᑭᒪᐃᐧ ᐊᓄᑭᓇᑲᓇᐠ, ᐊᔑᐨ ᒥᓇ ᑭᒋᐅᑭᒪ 

ᑲᑭᐃᔑ ᐅᓀᑕᑭᐸᐣ ᑲᑭᑲᑫᐧᑌᐧᐸᐣ ᐅᓇᑯᓂᑫᐃᐧ ᐃᑭᑐᐃᐧᓇᐣ ᒋᔕᐳᓂᑲᑌᓂᐠ 

ᑫᑯᓀᐣ ᑲᐃᐧᐅᒋᑐᒋᑲᑌᐠ 

ᐊᒥ ᐁᓇᐧᑌᑭᐣ ᐅᓀᐧᓂᐊᐧᐣ ᐊᒋᒋᑫᐃᐧᓇᐣ: 

• ᒋᑭᑲᐡᑭᒋᑲᑌᐠ ᒥᓇ ᒋᐅᒋ ᓂᓯᑕᐃᐧᓇᑲᐧᐠ ᐊᓂᐣ ᑫᐃᔑ ᐅᓇᒋᑲᑌᐠ ᒪᒪᐃᐧ ᑲᓇᐊᐧᐸᒋᑫᐃᐧᐣ 

• ᑕᐊᐧᐸᑎᓂᐁᐧᒪᑲᐣ ᐅᓇᒋᑲᑌᑭᐣ ᑫᐃᔑᓇᑲᐧᑭᐣ ᐃᓇᓄᑭᐃᐧᓇᐣ, ᑲᐅᑲᐧᓄᑭᐊᐧᐨ, ᓇᐣᑕ ᐅᑕᐱᑕᒪᑫᐠ 

ᑲᓂᓇᑕᐁᐧᓂᒥᑕᐧ ᒋᑭᔑᑐᐊᐧᐨ ᐅᑎᓇᓄᑭᐃᐧᓂᐊᐧ 

• ᑕᔑᑭᐡᑭᑲᑌᐊᐧᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᒋᔑᐸᐸᒥᓯᐊᐧᐨ ᒪᒪᐃᐧ ᑲᓇᐊᐧᐸᒋᑫᐃᐧᓂᐠ 

4. ᐸᑫᐱᐦᐃᑲᓂᐠ 8(1) (ᐊᐧᓴ ᑭᐁᐧᑎᓄᐠ ᐊᐦᑭ ᑫᐃᓇᐸᑕᐠ ᑫᐃᔑᐅᓇᒋᑲᓂᐊᐧᐠ) 

• ᑲᑫᐧᑌᐧᓇᓄᐊᐧᐣ ᒋᒥᓇᐧᓯᓇᐦᐃᑲᑌᐠ ᐅᑲ ᒥᐡᑲᐧᐨ ᑕᑭ ᒋᐅᒋ ᑕᐃᐧᓭᓭᒋᑲᑌᐠ ᐅᓀᑕᒧᐃᐧᐣ ᑭᐡᐱᐣ ᒪᔭᑦ 

ᐃᔑᐊᐧᐁᐧᓇᒋᑲᑌᑫᐧᐣ. 

ᑲᓇᑲᐧᐠ ᐅᓇᓯᓇᐦᐃᑫᐃᐧᐣ 



8. (1) ᑭᒋᐅᑭᒪ ᐅᑲ ᑫᒋᓇᐊᐧᑐᐣ ᐅᓇᒋᑫᐃᐧᓂ ᒋᐅᓇᒋᑲᑌᓂᐠ ᒋᐃᐧᒋᒋᑫᒪᑲᓂᐠ ᑲᓂᑲᐧᔭᒋᒋᑲᑌᐠ ᐊᐦᑭ ᑫᐃᓇᐸᑕᐠ 

ᐅᓇᒋᑫᐃᐧᓇᐣ ᐁᐧᑎ ᐊᐧᓴ ᑭᐁᐧᑎᓄᐠ ᑲᒪᓯᓇᐦᐃᑲᑌᐠ ᐸᑫᐱᐦᐃᑲᓂᐠ 9 ᒥᓇ ᒋᑭᑭᓄᐦᐃᑫᒪᑲᐠ ᑫᐃᓇᐸᑕᑭᐣ 

ᑲᐃᔑᐸᔑᒋᓭᑭᐣ ᑎᐸᐦᐊᑲᓂ ᐃᒪ ᐅᓇᒋᑫᐃᐧᓂ ᑲᑕᓱᐱᑭᓯᔭᑭᐣ ᐊᐦᑭ ᐅᓇᒋᑫᐃᐧ ᐅᓇᒋᑲᓇᐣ. 

ᑲᑲᑫᐧᑌᐧᓇᓄᐊᐧᐠ ᒋᐊᒋᒋᑲᑌᐠ 

8. (1) ᑭᒋᐅᑭᒪ ᐅᑲᑭ ᑫᒋᓇᐊᐧᑐᐣ ᐅᓇᒋᑫᐃᐧᓂ ᒋᐅᓇᒋᑲᑌᓂᐠ ᒋᐃᐧᒋᒋᑫᒪᑲᓂᐠ ᑲᓂᑲᐧᔭᒋᒋᑲᑌᐠ ᐊᐦᑭ ᑫᐃᓇᐸᑕᐠ 

ᐅᓇᒋᑫᐃᐧᓇᐣ ᐁᐧᑎ ᐊᐧᓴ ᑭᐁᐧᑎᓄᐠ ᑲᒪᓯᓇᐦᐃᑲᑌᐠ ᐸᑫᐱᐦᐃᑲᓂᐠ 9 ᒥᓇ ᒋᑭᑭᓄᐦᐃᑫᒪᑲᐠ ᑫᐃᓇᐸᑕᑭᐣ 

ᑲᐃᔑᐸᔑᒋᓭᑭᐣ ᑎᐸᐦᐊᑲᓂ ᐃᒪ ᐅᓇᒋᑫᐃᐧᓂ ᑲᑕᓱᐱᑭᓯᔭᑭᐣ ᐊᐦᑭ ᐅᓇᒋᑫᐃᐧ ᐅᓇᒋᑲᓇᐣ.  

ᑫᑯᓀᐣ ᑲᐃᐧᐅᒋᑐᒋᑲᑌᐠ 

• ᑲᐃᐧᐊᐣᒋᒋᑲᑌᐠ ᒋᒪᒥᑎᓀᒋᑲᑌᐠ ᑲᐃᐧᐣ ᑕᐅᒋᐊᐧᓇᐱᒋᑫᒪᑲᐣ ᑲᐃᐧ ᐅᓇᒋᑲᑌᐠ ᐅᓇᒋᑫᐃᐧᐣ ᐊᔑᐨ ᒪᐊᐧᒋᐦᐃᑐᐃᐧᐣ 

ᓇᐣᑕ ᓂᑲᐣ ᑲ ᑲᑲᑫᐧᒋᒥᑎᓇᓂᐊᐧᐠ. 

• ᐅᐁᐧ ᐊᐣᒋᒋᑫᐃᐧᐣ ᑕᑭᐅᐣᒋᑕᒪᑫᒪᑲᐣ ᒋᐅᒋᓇᐦᐃᓭᐠ ᒋᒪᒥᑎᓀᑕᑲᐧᑭᐣ ᑯᑕᑭᔭᐣ ᑕᐃᐧᓭᓭᐃᐧᓇᐣ ᑐᑲᐣ ᒋᐅᓇᒋᑲᑌᑭᐣ 

ᑫᑭᑭᓄᐦᐃᑫᒪᑲᑭᐣ. 

5. ᐸᑫᐱᐦᐃᑲᓂᐠ 12 (ᐊᓄᑭ ᐅᓇᒋᑫᐃᐧᐣ ᑭᐡᐱᐣ ᐁᑲ ᑕᓇᐱᐃᐧᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ) 

• ᑲᑫᐧᑌᐧᓇᓄᐊᐧᐣ ᒋᑲᓯᐱᐦᐃᑲᑌᐠ ᐸᑫᐱᐦᐃᑲᐣ 12. 

ᑲᑲᑫᐧᑌᐧᓇᓄᐊᐧᐠ ᒋᐊᒋᒋᑲᑌᐠ 

ᒋᑲᓯᐱᐦᐃᑲᑌᐠ (ᑲᑫᐧᑌᐧᓇᓄᐊᐣ ᒋᑲᓯᐱᐦᐃᑲᑌᐠ) ᒥᓯᐁᐧ ᐃᒪ ᐸᑫᐱᐦᐃᑲᓂᐠ. 

ᐊᓄᑭᐃᐧ ᐅᓇᒋᑫᐃᐧ ᑎᐸᑕᒪᑫᐃᐧᓇᐣ ᑲᑭᐃᔑ ᑭᑭᓇᐊᐧᒋᒋᑲᑌᑭᐣ ᐁᑲ ᑲᑭᐃᔑ ᔕᐳᓂᑲᑌᐠ ᑕᓇᐱᐃᐧᓂᐠ ᐊᐦᑭ 

ᑫᐃᓇᐸᑕᐠ ᐅᓇᒋᑫᐃᐧᐣ ᑲᒪᓯᓇᐦᐃᑲᑌᐠ ᑲᐃᐧᐣ ᐊᐱᐣ ᑕᐊᐸᒋᒋᑲᑌᓯᐣ. 

ᐅᐡᑭ ᐊᓄᑭᐃᐧᓇᐣ ᑲᐃᐧᑐᒋᑲᑌᑭᐣ ᑲᐃᐧᐣ ᐁᑲᐧ ᐊᐱᐣ ᑕᐃᔑᑲᑫᐧᑌᐧᓯᐊᐧᐠ ᐅᐣᑌᕑᐃᔪ ᐅᑭᒪᐅᓂᐠ 

ᑭᒋᐅᓇᔓᐁᐧᐃᐧᑭᒪᐠ ᐅᑐᓇᑯᓂᑲᐣ ᓇᐣᑕ ᑲᐅᑭᒪᐊᐧᑭᓱᐨ ᐅᑐᓇᑯᓂᑲᐣ ᑲᐅᒋᑲᓇᐊᐧᐸᑕᐠ ᐊᐧᓴ ᑭᐁᐧᑎᓄᐠ 

ᐅᓇᑯᓂᑲᓂ ᐁᒪᐧᔦ ᐊᓂᒪᒋᑕᐊᐧᐨ.    

ᑫᑯᓀᐣ ᑲᐃᐧᐅᒋᑐᒋᑲᑌᐠ 

ᐅᐁᐧ ᑲᐃᐧᐊᒋᒋᑲᑌᐠ ᑕᑭᐃᐧᒋᒋᑲᑌᐸᐣ ᑫᑭᐅᒋ ᒪᒋᓂᐡᑲᒪᑲᐠ ᔓᓂᔭᑫᐃᐧ ᒪᒋᑕᐃᐧᓇᐣ ᐁᐧᑎ ᐊᐧᓴ ᑭᐁᐧᑎᓄᐠ 

ᒋᓂᑲᑌᓂᑲᑌᑭᐣ ᑎᐸᑕᒪᑎᐃᐧᓇᐣ ᐃᒪ ᐊᓄᑭᐃᐧ ᒪᒋᒋᑫᐃᐧᓇᐣ ᐁᑲ ᑲᐃᔑᑕᑲᐧᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ. 

ᔕᑯᐨ ᓇᑕᐁᐧᑕᑲᐧᓄᐣ ᑲᐃᐧᐅᓇᑐᐊᐧᐨ ᐅᑕᓄᑭᐃᐧ ᒪᒋᑕᐃᐧᓂᐊᐧ ᒋᑲᑫᐧᑌᐧᐊᐧᐨ ᒥᓇ ᒋᒥᓂᑕᐧ ᐊᓄᑭᐃᐧ 

ᐸᑭᑕᔓᐁᐧᐃᐧᓂ ᐃᒪ ᑯᑕᑭᓂ ᐅᓇᑯᓂᑲᓂᐠ. 

6. ᐸᑫᐱᐦᐃᑲᓀᓯᐠ 14(5) (ᐊᓄᑭᒪᒋᑕᐃᐧᐣ ᑭᐡᐱᐣ ᑭᑭᒪᑲᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ - 

ᑎᐸᑕᒪᑫᐃᐧᐣ ᑕᑕᑲᐧᐣ ᐊᐱ ᐅᓇᒋᑲᑌᐠ 

• ᑲᑫᐧᑌᐧᓇᓄᐊᐧᐣ ᒋᑭᓇᐣᑭᓂᑲᑌᑭᐸᐣ ᒥᓂᑯᐠ ᑲᑭᔑᐅᓇᑌᑭᐸᐣ ᒋᐱᒪᓄᑲᑌᐠ ᒪᒥᓇᐧᒋᑫᐃᐧᐣ ᒋᐅᓀᑕᒧᐊᐧᐨ ᐅᐣᑌᕑᐃᔪ 

ᐅᑭᒪᐅᓂᐠ ᑭᒋᐅᓇᔓᐁᐧᐃᐧᑭᒪᐠ ᒋᑭᑐᐊᐧᐨ ᐁᑲ ᒋᐊᐸᑕᐠ   

ᑲᓇᑲᐧᐠ ᐅᓇᓯᓇᐦᐃᑫᐃᐧᐣ 

14(5) ᐅᐣᑌᕑᐃᔪ ᐅᑭᒪᐅᓂᐠ ᑭᒋᐅᓇᔓᐁᐧᐃᐧᑭᒪᐠ ᑲᐃᐧᐣ ᐃᐧᓇᐊᐧ ᐅᑲᐅᓇᔓᐊᐧᑕᓇᐊᐧ ᑲᒪᓯᓇᐦᐃᑲᑌᐠ 

ᐸᑫᐱᐦᐃᑲᓀᓯᐠ (4) ᑭᐡᐱᐣ ᐁᑕ,   



a)  ᑭᒋᐅᑭᒪ ᐁᑭᑲᑫᐧᑌᐧᐨ ᒋᒥᓇᐧᒋᑲᑌᓂᐠ ᑕᓇᐱᐃᐧᓂᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐣ ᑲᐃᓇᓯᓇᐦᐃᑲᑌᐠ 

ᐸᑫᐱᐦᐃᑲᓀᓯᐠ 10 (1) ᒋᑕᐃᐧᓂᑲᑌᐠ ᒋᑎᐸᐦᐊᑲᑌᐠ, ᑲᐳᓂᒋᑲᑌᐠ ᐅᓇᒋᑲᐣ ᓇᐣᑕ ᑲᐊᐸᑕᐠ ᐊᐦᑭ ᒥᓇ ᐊᐦᑭᐠ 

ᑲᐅᐣᒋᒪᓂᔓᓂᔭᐊᐧᑌᐠ ᓇᐣᑕ ᑲᑕᔑ ᒪᑕᓄᑲᑌᐠ ᐊᓄᑭᐃᐧᐣ;  

b) ᓂᑯᑕᐧᓱᐱᓯᑦ ᐁᑭᐊᓭᐧᓭᐠ ᐊᐱᐣ ᐃᐁᐧ ᑲᑭᔑᑲᓂᐠ ᑭᒋᐅᑭᒪ ᑲᑭᑲᑫᐧᑌᐸᐣ ᒥᓇᐧᒋᑫᐃᐧᓂ; ᐁᑲᐧ ᒥᓇ 

c) ᑲᑭᓇᑕᐁᐧᓂᒥᑕᐧ ᐅᒪ ᒋᐸᐸᒥᓯᐊᐧᐨ ᐁᑲ ᑲᑭᐅᒋᔕᐳᓇᒧᐊᐧᐨ ᑲᑭᑲᑫᐧᑌᓇᓄᐊᐧᐠ ᒥᓇᐧᒋᑫᐃᐧᓂ ᐅᐁᐧᓂ 

ᑕᓇᐱᐃᐧᓂᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ. 

ᑲᑲᑫᐧᑌᐧᓇᓄᐊᐧᐠ ᒋᐊᒋᒋᑲᑌᐠ 

14(5) ᐃᑫᐧᓂᐊᐧᐠ ᐅᐣᑌᕑᐃᔪ ᐅᑭᒪᐅᓂᐠ ᑭᒋᐅᓇᔓᐁᐧᐃᐧᑭᒪᐠ ᑲᐃᐧᐣ ᐃᐧᓇᐊᐧ ᐅᑲᐅᓇᔓᐊᐧᑕᓇᐊᐧ ᑲᒪᓯᓇᐦᐃᑲᑌᐠ 

ᐸᑫᐱᐦᐃᑲᓀᓯᐠ (4) ᑭᐡᐱᐣ ᐁᑕ,   

a) ᑭᒋᐅᑭᒪ ᐁᑭᑲᑫᐧᑌᐧᐨ ᒋᒥᓇᐧᒋᑲᑌᓂᐠ ᑕᓇᐱᐃᐧᓂᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐣ ᑲᐃᓇᓯᓇᐦᐃᑲᑌᐠ 

ᐸᑫᐱᐦᐃᑲᓀᓯᐠ 10 (1) ᒋᑕᐃᐧᓂᑲᑌᐠ ᒋᑎᐸᐦᐊᑲᑌᐠ, ᑲᐳᓂᒋᑲᑌᐠ ᐅᓇᒋᑲᐣ ᓇᐣᑕ ᑲᐊᐸᑕᐠ ᐊᐦᑭ ᒥᓇ ᐊᐦᑭᐠ 

ᑲᐅᐣᒋᒪᓂᔓᓂᔭᐊᐧᑌᐠ ᓇᐣᑕ ᑲᑕᔑ ᒪᑕᓄᑲᑌᐠ ᐊᓄᑭᐃᐧᐣ; 

b) ᓴᐣᑲᓱᐱᓯᑦ ᐁᑭᐊᓭᐧᓭᐠ ᐊᐱᐣ ᐃᐁᐧ ᑲᑭᔑᑲᓂᐠ ᑭᒋᐅᑭᒪ ᑲᑭᑲᑫᐧᑌᐸᐣ ᒥᓇᐧᒋᑫᐃᐧᓂ; and ᐁᑲᐧ ᒥᓇ 

c) ᑲᑭᓇᑕᐁᐧᓂᒥᑕᐧ ᐅᒪ ᒋᐸᐸᒥᓯᐊᐧᐨ ᐁᑲ ᑲᑭᐅᒋᔕᐳᓇᒧᐊᐧᐨ ᑲᑭᑲᑫᐧᑌᓇᓄᐊᐧᐠ ᒥᓇᐧᒋᑫᐃᐧᓂ ᐅᐁᐧᓂ 

ᑕᓇᐱᐃᐧᓂᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ. 

 ᑫᑯᓀᐣ ᑲᐃᐧᐅᒋᑐᒋᑲᑌᐠ 

ᐅᐁᐧ ᑲᑲᑫᐧᑌᐧᓇᓄᐊᐧᐠ ᒋᐊᐣᒋᒋᑲᑌᐠ ᑕᑭᐅᐣᒋᑕᒪᑫᒪᑲᐣ ᓄᒪᑫ ᐃᑫᐧᓂᐊᐧᐠ ᑲᐸᐸᒥᓯᑲᑕᒧᐊᐧᐨ ᒋᑭᒪᒪᐃᐧ 

ᑲᓇᐊᐧᐸᑕᒧᐊᐧᐸᐣ ᑫᑭᔭᓄᒋ ᓇᑯᒥᑐᐊᐧᐨ ᑫᐃᔑᓇᑲᐧᓂᐠ ᒥᓇᐧᒋᑫᐃᐧᓂ ᐁᓂᒪᐧᔦ ᐃᔑᐃᐧᑐᐊᐧᐨ ᐅᐣᑌᕑᐃᔪ 

ᐅᑭᒪᐅᓂᐠ ᑭᒋᐅᓇᔓᐁᐧᐃᐧᑭᒪᐃᐧᓂᐠ ᐃᐧᓇᐊᐧ ᐊᐱᐣ ᑫᔭᓂ ᑭᔑᐅᓀᑕᒧᐊᐧᐨ.   

 


